
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৮
রেল অবতার।



 কত মাইল যাবে—কত ভাড়া—এ সব ঠিক্ করে নিয়ে,তারাপদ ভায়া রসিদ লিখতে আরম্ভ কর্লে। এটা—সেটা লিখে, যখন জিনিষটার নাম লিখ্তে যাচ্ছে, তখন সে থমকে দাঁড়াল—ইংরাজীতে, এ জিনিষটার নাম কি লিখ্বে?

 আকাশপাতাল ভাবতে লাগলাে—চারপায়ার ইংরাজী খুঁজে পায় না। এ দিকে সময় যাচ্ছে—দোসরা ঘণ্টা হয় হয়,—স্টেশন-মাষ্টার বাইরে গেছেন—কাকেই বা জিজ্ঞাসা করে—তার এক বিষম মুস্কিল হ’ল।

 চারপায়াটা ত লেবেল মেরে, গার্ডের গাড়ীতে পাঠিয়ে দিলে—চালানটা না হয় পরে দেবে।

  তারপর মনে পড়ে গেল—চারাপায়া ত চতুষ্পদ; তবে ত তার ইংরজিী হবে—Quadruped

 আর কথাটি না করে, সে চালানটা ঘ্যাঁচ্ করে লিখে ফেল্লে গাড়ীও ছেড়ে দিয়েছিল—সে দৌড়েগিয়ে, চালানটা গার্ডের হাতে দিয়ে এল।

 সন্ধ্যার সময় তারবাবু একটা টেলিগ্রাম লিখে স্টেশন মাষ্টারের হাতে দিল। তারটায় খবর এসেছে যে, ঐ ষ্টেশন থেকে বুক করা একটা Quadruped পাওয়া যাচ্ছে না—তার বদলে একটা চার পায়া (Charpoy) পাওয়া গেছে।

  ষ্টেশন-মাষ্টার ত মাথা মুণ্ড কিছু না বুঝতে পেরে, গদাই চাপরাশীকে দিয়ে টিকিট বাবুকে ডাকতে পাঠালেন্।

 তারাপদ ভায়া এসে হাজির। টেলিগ্রামটা অনেকক্ষণ ধরে

